
VASEGA AMATA 2026 
 

MANATU AOAO TAUSAGA O LE TAUSAGA:  

IA MANATUA LE ATUA I SOO SE MEA.  

 

MANATU TAIALA O IANUARI MA FEPUARI:  

O LE ATUA NA FAIA MEA UMA LAVA. 

 

O le faamoemoe maualuga o nei mataupu, o le a’oa’oina o tamaiti ia malamalama 

lelei i le Atua, o Lē na faia le lagi ma le lalolagi uma ma mea uma o i ai. Ua na o le 

Atua o i ai le pule ma le mana na te aumaia mea uma lava mo lana tagata na ia faia, 

ia ola fiafia ai e tusa ma lona finagalo. 

 

ASO SA:   25 IANUARI  (ASO SA - TUPULAGA) 

 

MATAUPU:   O LE ATUA NA FAIA LE LAGI MA LE LALOLAGI. 

 

SINI:  Ia malamalama le vasega, o le Atua, na faia le lagi ma le 

lalolagi. 

 

TUSI FAITAU:   Kenese 1: 1. 

 

Fuaiupu 1: “Na faia e le Atua le lagi ma le lalolagi i le amataga.” 

 

FESOASOANI MO FAIAOGA: 

 

O le tatou mataupu e faatatau i le lagi ma le lalolagi na faia e le Atua. O le lagi, o le 

vaega tele lava e pito i luga a’e o le laueleele po o le fogaeleele lea tatou te nonofo 

ai. O le lagi o lo o mafai ona vaaia ma iloa atu e o tatou mata, le la i le ao, le masina 

ma fetu i le po. Tatou te iloa atu ai foi ao. O le lagi, o le vanimonimo foi, o i ai le ea 

lea tatou te manavaina. O le lagi foi tatou te iloa atu ai vaalele ma manulele o lo o 

feoa’i ai. Fai mai le Tusi Paia, o le lagi, o le nofoaga o lo o nofo ai le Atua; le Atua 

lea na faia le lagi ma le lalolagi. 

 

A o le lalolagi, o le nofoaga lea tatou te nonofo ai nei; lea e i ai le laueleele, o vaitafe, 

o manu, o laau ma le ‘ea o lo o tatou manavaina. O le lagi ma le lalolagi tamaiti, na 

faia e le Atua i lona malosi ma lona mana, lenei ua tatou ola ma fiafia ai. 

 

GALUEGA FAATINO: Valivaliga Ata. 

 

Valivali ata o le lagi ma le lalolagi o lo o faailoa atu i le tusi. 

PESE:  O le Atua e telë.  

E malosi ma matautia  

E leai se mea e le mafai ona ia faia haha 

O lona mana e mafai ai 

So o se mea e te manaomia 

 

A’OA’OGA: 

 

1. Na faia e le Atua le lagi ma le lalolagi. 

2. E faia e le Atua mea lelei mo i tatou. 

NA FAIA E LE ATUA LE LAGI MA LE LALOLAGI 

MA FAIA E LE ATUA LE LAGI MA LE LALOLAGI

ASO SA    01 FEPUARI 2026.    

 

MATAUPU:   O LE MALAMALAMA MA LE POULIULI 

 

SINI:  Ia malamalama le vasega, o le Atua na faia le malamalama 

ma le pouliuli. 

 

TUSI FAITAU:   Kenese 1: 4  (Mo le Vasega) 

 

Fuaiupu: 4 “Ua silasila atu le Atua i le malamalama ua lelei; ona tu’ueseese ai 

lea e le Atua o le malamalama ma le pouliuli.” 

 

FESOASOANI MO FAIAOGA: 

 

O le malamalama, o le taimi lea o le aso, po o le ao. (day time). E iloa le malamalama 

i le oso a’e o le la ma suluia ai le lalolagi atoa. E iloa le malamalama i le mafai lea 

ona iloa atu o vaega eseese i luga o le laueleele; pei o laau, tagata, o meaola, o fale 

ma taavale. E mafai ai foi ona iloa atu le lagi po o le vanimonimo i manu felelei ma 

vaalele o feoai ai. 

 

O le pouliuli, o le taimi o le po. (night time). E goto ifo le la, ona pogisa lea; ua le 

toe iloa atu le tele o mea. O le pouliuli e lanu uliuli ona foliga, ae tatou te vaaia ai le 

masina ma fetu e tele i le lagi ua susulu mai le malamalama. Tamaiti, e i ai foi tãua 

o le malamalama ma le pouliuli na faia ai e le Atua i lona poto ma lona mana. O le 

malamalama, e tãua mo i tatou, e fai ai a tatou feau ma galuega i totonu o tatou aiga. 

O le malamalama foi, tatou te sauni ai ma tapena mo le aoga. O le pouliuli, e tāua 

foi mo tatou, e malolo ma momoe filemu ai. 

 

Ia manatua tamaiti, o le malamalama ma le pouliuli, na faia muamua lava e le Atua, 

tatou te ola fiafia ai. 

 

GALUEGA FAATINO:  Valivaliga Ata 

 

 Valivali ata e iloa ai le malamalama ma le pouliuli o lo o faailoa atu. 

 

 PESE:  O Iesu le malamalama e pupula i o’u ala  

Faalagolago i aao o Iesu 

E tupu pea lona pupula i taimi uma ma aso uma 

Faalagolago i aao o Iesu 

  Faalagolago x2 

  Faalagolago i aao o Iesu 

  Faalagolago x2 

  Faalagolago i aao o Iesu 

 

A’OA’OGA: 

 

1. E tāua le malamalama na faia ai e le Atua. 

2. E tāua le pouliuli na faia ai e le Atua. 

O LE MALAMALAMA MA LE POULIULI 

O LE POULIULI MA LE MALAMALAMA

ASO SA    8 FEPUARI 2026    

 

MATAUPU :   O LE LAUELEELE MA LE SAMI 

    

SINI:  Ia malamalama le vasega, na faia e le Atua le laueleele ma 

le sami. 

 

TUSI FAITAU:   Kenese 1:10  (Mo le Vasega) 

 

 “Ua faaigoa e le Atua le eleele mãtütü, O le eleele; a ua faaigoa e ia le 

faapotopotoga o vai O le sami; ua silasila atu i ai le Atua ua lelei.” 

 

FESOASOANI MO FAIAOGA:   

 

O le molimau a le Tusi lenei o Kenese, oloo ta’u mai ai, ua faapotopoto ese e le Atua 

le suavai mai le laueleele. O le laueleele (land) o se vaega o le lalolagi o loo iai 

palapala, o ma’a, o lo o ola ai laau eseese, totõ ai laau aogā. O le laueleele foi, o lo 

o iai vaitafe ma vaituloto. O le laueleele e fau (fai) ai i luga fale, fau ai auala ma isi 

lava mea aogã.   

 

O le sami o le faapotopotoga o vai e tele ma faaigoa ai, o le sami. (sea). O le sami o 

loo i ai i’a laiti; o i’a lapopoa, ma figota eseese. O lona uiga, o le sami na faia e le 

Atua e ola ai foi isi meaola ma i’a i aso uma, e faaaoga e ola manuia ai tagata uma. 

O le laueleele ma le sami, o meaalofa taua na faia e le Atua, ina ia ola manuia ai 

tagata uma.  

 

GALUEGA FAATINO:   Valivaliga Ata    

 

Valivali ata ua faailoa atu i le tusi ia iloa atili e tamaiti, le laueleele ma le sami.  

 

PESE: ‘A’au aau si i’a laitiiti, ‘a’au i le vai manino…. 

 

A’OA’OGA: 

 

1. Faafetai i le Atua mo le laueleele ma le sami. 

2. E tele i’a i le sami 

3. E tele laau. 

O LE LAUELEELE MA LE SAMI

 



11 
 

O LE LAUELEELE MA LE SAMI

O LE LAUELEELE MA LE SAMI 

ASO SA    15 FEPUARI 2026    

 

MATAUPU:  NA FAIA E LE ATUA MEA OLA UMA 

 

SINI:    Ia malamalama le vasega, o le Atua na faia meaola. 

 

 TUSI FAITAU:   Kenese 1: 24  (Mo le Vasega) 

 

“Ua fetalai mai foi le Atua, Ia tutupu meaola uma mai le laueleele, e taitasi ma 

lona uiga; o manuvaefa fanua, ma mea fetolofi, ma manuvaefa o le vao, e taitasi 

ma lona uiga; i le ua faapea lava.” 

 

FESOASOANI MO FAIAOGA: 

 

Na faia e le Atua o meaola uma mai le laueleele, auã e i ai o latou tãua ma aogã i le 

ola lea tatou te i ai. E le gata e aogā mo le laueleele lava ia, a e sili atu foi ona aoga 

mo le tagata na ia faia. E taua meaola e faalagolago i ai le tagata mo meaai. E aoga 

foi meaola e fa’amatagofie ai le siosiomaga o loo tatou nonofo ai. O meaola eseese 

uma, e ese le aulelei o latou foliga. O foliga foi na o le matagofie ma le aulelei o le 

lalolagi a le Atua, tatou te fiafia ma mitamita ai. Atonu o le mea lea e fai i a tatou 

fagafao pei o ta’ifau, pusi, o puaa ma isi o meaola, tatou te alolofa i ai. 

 

O manu vaefa e iai maile, o puaa ma isi, o manu fetolofi e iai pili, o mo’o, o pa’a ma 

isi. O meaola uma nei, na faia e le Atua, e tofu lava ma o latou uiga ma o latou aogā, 

e le gata ia i latou lava, ae faapea foi i tagata. 

 

Na faia meaola uma lava, e le gata e faamatagofie ai lo tatou lalolagi, ae faamalieina 

ai foi o tatou mana’o i soo se aso o lo tatou ola. 

 

GALUEGA FAATINO: 1. Fa’aali ata o meaola i tamaiti.  

2.  Fa’aleo mai tagi o meaola. 

Faatonuga: Faaali ata o manu i tamaiti ma faamatala le mataupu. 

          Ta’u e faiaoga le igoa o le manu ae tagi mai e tamaiti leo o manu. 

 

PESE:  E lelei le Atua 

 

A’OA’OGA: 

 

1. Na faia e le Atua o meaola mo i tatou. 

2. E taua ma aoga meaola na faia ai e le Atua. 

NA FAIA E LE ATUA MEA OLA UMA 

NA FAIA E LE ATUA MEA OLA UMA 

ASO SA    22 FEPUARI 2026.    

 

MATAUPU:   NA FAIA E LE ATUA LE TAGATA 

 

SINI:  Ia malamalama le vasega, o le Atua na faia le tagata i ona 

foliga. (lona faatusa paia). 

 

TUSI FAITAU:   Kenese 2: 7 – 8  (Mo le Faiaoga) 

    Kenese 2: 7.  (Mo le Vasega) 

 

“Ona faia lea e le Alii le Atua o le tagata i le efuefu o le eleele, ma ua mānava i ona 

pogaiisu, o le mānava ola; ona avea ai lea o le tagata ma tagata ola.”  

 

FESOASOANI MO FAIAOGA: 

 

O le mataupu lenei o lo o faatatau tonu lava i le faia ai e le Atua o le tagata. Na faia 

e le Atua le tagata i le efuefu o le eleele, ma manava i ai e le Atua le manava o le 

ola, ona ola ai lea o le tagata. O foliga lava o le Atua, ua foliga ai foi le tagata, ina ia 

ola manuia ma ia amio lelei; ia manuia lona ola faaletino, le ola faale-mafaufau ma 

le ola faaleagaga. O le atoaga lena ina ia foliga ai le tagata i le Atua. 

 

O le tagata na mulimuli lava ona faia, ina ua uma ona faia o mea uma e le Atua. Ioe, 

na faia foi e le Atua le tagata, ina ia tu’u atu i ai e le Atua le pule, e pule ai i mea 

uma lava. O lona uiga, ia ola saoloto ma le fiafia i mea uma lava, ua saunia e le Atua. 

E le gata i lea, ia ola fiafia ma tausi faapelepele i mea uma ua saunia e le Atua mo 

ia. 

 

GALUEGA FAATINO: Fauina o le faatusa o le tagata. 

 

Fa’aaogā e le faiaoga le clay (palapala enaena) po o le plasticine, ona fau ai lea o 

foliga o le tagata i luma o tamaiti. Afai e lē maua, ona faaaoga lea o palapala/oneone 

e faatino ai. 

 

PESE:  E ofoofogia le alofa o le Atua mo a’u   x3 

   E maualuga ou te le a’eina e maualalo ou te le mauluina  

   E lautele ou te le opoina, le alofa silisili lea mo a’u 

 

   E ofoofogia le alofa o le Atua mo oe   x3 

   Lona alofa sili pea mo oe 

   E maualuga ou te le a’eina e maualalo ou te le mauluina 

   E lautele ou te le opoina le alofa silisili pea mo oe 

A’OA’OGA: 

 

1. O tatou, o tagata na faia e le Atua. 

2. Faafetai i le Atua mo le ola ua tatou maua. 

 

 

NA FAIA E LE ATUA LE TAGATA 

NA FAIA E LE ATUA LE TAGATA 

MANATU TAIALA O MATI:   O IESU, O LE ALO O LE ATUA. 

 

FAATOMUAGA: O le fa’amoemoe maualuga o lenei mataupu o lo o faatatau i le 

finagalo alofa o le Atua. O Iesu o le alo o le Atua ua Ia auina mai e laveai ma faaola 

le lalolagi agasala. O le fa’amoemoe ina ia maua e tagata uma le ola lelei ma le 

manuia o le Atua e tusa ma lona finagalo. 

 

ASO SA    1 MATI 2026.   

 

MATAUPU:   O IESU O LE FAAOLA. 

 

SINI:    Ia malamalama le vasega, o Iesu le Faaola o tagata uma. 

 

TUSI FAITAU:   Mataio 1: 20 & 21   (Mo le Faiaoga) 

    Mataio 1: 21   (Mo le Vasega) 

 

“E fanau mai e ia le tama tane, e te faaigoa foi ia te ia o Iesu; aua e faaola e ia 

lona nuu ai a latou agasala.” 

 

FESOASOANI MO FAIAOGA: 

 

O le tala i le faailoa mai o le Fa’aola, o le a afio mai i le lalolagi e laveai ma faaola 

tagata agasala. Ua auina mai e le Atua lana agelu e ta’u mai le feau ia Iosefa ma 

Maria i le miti; E fanau mai e ia le tama tane, e te faaigoa foi ia te ia o Iesu; auã e 

faaola e ia lona nuu ai a latou agasala.” Fai mai o le a faaigoaina e le Atua lona Alo; 

o Iesu. O lona uiga, o le Fa’aola (Saviour). O le Alo o le Atua o le a afio mai e fa’aola 

tagata; e le gata o lona lava nuu o lo o tupuga mai ai, a e faapea ona faaolaina ai ma 

tagata uma o le lalolagi atoa. O le Faaola, na te lavea’i ma toe aumai le ola fou i 

tagata, ua leaga i faiga a le tiapolo. 

 

O lo tatou Faaola lea tamaiti, ua na o Ia lava na te laveai ma faaola i tatou uma, pe a 

maua i faigata.    

 

GALUEGA FAATINO:  Valivaliga Ata.  

 

Valivali ata ua avatu e faamalamalama atili ai le mataupu i nai tamaiti. 

 

PESE: Iesu o le Faaola…  

A’OA’OGA: 

 

1. O Iesu o ia lava o le Faaola. 

2. E faaolaina e Iesu i tatou mai mea leaga uma. 

 

 

O IESU O LE FAAOLA

 



21 
 

O IESU O LE FAAOLA

ASO SA    8 MATI 2026.    

 

MATAUPU :   O LE PAPATISOINA O IESU 

 

SINI:  Ia malamalama le vasega, na papatisoina Iesu, e Ioane i le 

vai. 

 

TUSI FAITAU:   Mataio 3: 16 & 17 (Mo le Faiaoga) 

Mataio 3: 16  (Mo le Vasega) 

 

“Ua papatisoina Iesu, ona maliu a’e loa lea o Ia na i le vai, faauta foi, ua 

fa’aāvanoaina le lagi ia te Ia, ua ia iloa atu foi le agaga o le Atua ua afio e peiseai 

se lupe, ua oo i ona luga.” 

 

FESOASOANI MO FAIAOGA: 

 

Talofa tamaiti. O le tatou mataupu e faatatau i le papatisoina e Ioane o Iesu i le vai i 

Ioritana. O Ioane, o lana galuega lea e fai o le papatisoina o tagata i le vai i Ioritana, 

ina ia salamō nai a latou agasala. Na papatisoina e Ioane le Alii o Iesu, ma iloa ai le 

leo mai le lagi ua avanoa, o le agaga paia ua afio ifo pei se lupe, ua o’o i luga o Iesu, 

ma le siufofoga ua faapea mai; “O lo’u atalii pele lenā, ua ou fiafia lava ia te ia.”.  

 

Tamaiti, ia manatua sa papatisoina i tatou e le faifeau a o pepe lava i tatou. E na o le 

faasüsü o tamatama’ilima o le faifeau i le suavai, ona tu’u lea i le muaulu, ma 

faapaiaina lea o tatou; ma upu e fai e le faifeau. Na papatisoina tatou, ina ia 

fa’amamāina lo tatou ola, ina ia auai faatasi i tatou uma i le mafutaga ma Iesu, e ala 

i lana ekalesia. 

 

GALUEGA FAATINO: Faatino le tala.  

 

(Faatino le papatisoga lea e fai e le faifeau i le falesā.) 

 

PESE: (fatu se pese mo le papatisoga) 

 

A’O’A’OGA: 

 

1. Na papatisoina Iesu e Ioane. 

2. Ia faapaiaina i tatou mo le Atua. 

O LE PAPATISOINA O IESU

O LE PAPATISOINA O IESU

O LE PAPATISOINA O IESU

ASO SA    15 MATI 2026.    

 

MATAUPU:   O LE FAAOSOOSOINA O IESU I LE VAO 

 

SINI:  Ia malamalama le vasega, na faaosoosoina Iesu e le 

tiapolo. 

 

 TUSI FAITAU:   Mataio 4: 1  (Mo le Vasega) 

 

“Ona aveina a’e lea o Iesu i le vao e le Agaga, ina ia faaosoosoina e le tiapolo.”  

 

FESOASOANI MO FAIAOGA: 

 

O le tiapolo, o le isi ona igoa o Satani; na te faaleagaina ma faasesēina olaga o tagata. 

E faaosooso ma faatosina tagata e faia mea sese ma mea leaga ina ia leaga ai o latou 

olaga. 

 

Lea ua oo ia Iesu le atalii o le Atua, ua ia faaosooso ma tauanau Iesu i le vao, e faia 

le mea sese ina ia manumalo ai. Ua le Alii ai atu le tiapolo ia Iesu; “Ia liu areto nei 

ma’a; na tali Iesu; “E le na o meaai e ola ai le tagata; a o afioga a le Atua e tulei mai, 

e ola ai le tagata. Peitai, e le’i faiaina ai Iesu. Tamaiti, fai mai ua alu ese le tiapolo 

auã ua faiaina lava ia Iesu, e tusa o ana faaosoosoga leaga na fai.  

 

GALUEGA FAATINO: Valivaliga Ata. 

 

Valivali ata ua faatatauina atu. Vali uliuli le ata o le tiapolo. Vali le lanu pa’epa’e le 

ata o Iesu. 

 

PESE: O Iesu le uo a tamaiti 

  Le uo a tamaiti x2 

  O Iesu le uo a tamaiti 

  Ioe Ioe e moni 

  

  Satani o le fili o tamaiti   

  Le fili o tamaiti x2 

  Satani o le fili o tamaiti 

  Ioe ioe e moni 

A’OA’OGA: 

 

1. ‘Aua le tau faaosooso e fai mea leaga i isi tamaiti. 

2. O Iesu o le uō a tamaiti. 

 

 

O LE FAAOSOOSOINA O IESU I LE VAO

O LE FAAOSOOSOINA O IESU I LE VAO

ASO SA    22 MATI 2026    

 

MATAUPU:   UA TOFIA SIMONA PETERU MA ANETERE’A E 

IESU E FAI MA ONA SO’O  

 

SINI:  Ia malamalama le vasega, na feiloai Iesu ia Simona ma 

Anetere’a, ma avea ma so’o. 

 

TUSI FAITAU:   Mataio 4: 18 & 19  (Mo le Faiaoga)  

Mataio 4: 19           (Mole Vasega) 

 

“Ona fetalai atu lea o Ia ia te i la’ua, Ina mulimuli mai ia ia te au, ou te faia 

oulua ma faifaiva i tagata” 

 

FESOASOANI MO FAIAOGA: 

 

O Simona Peteru ma Anetere’a, o tagata faifaiva i laua. Na feiloai ma Iesu i le vai o 

Kalilaia o lo o fagogota ai. Na fai atu lea o Iesu, ou te faia oulua ma faifaiva i tagata. 

O le a avea Simona ma Anetere’a ma so’o e tala’i le Talalelei i tagata ina ia faaolaina. 

O le uiga foi lea o le upu so’o; o se tagata ua avea ma tagata e mulimuli ia Iesu, ma 

tala’i le Talalelei ia Iesu. O lona uiga, o le a o atu i la’ua i tagata ina ia talitonu ia 

Iesu ma tala’i le talalelei o le faaolataga. Tamaiti, na tu’ua e Simona Peteru ma 

Anetere’a le la galuega o le fagotaina o i’a mai le sami, ae ua fai ma soo o Iesu, e 

mulimuli ia te Ia ma folafola atu le Talalelei. 

 

GALUEGA FAATINO: Faatino le tala. 

 

Faamatala le tala ma faamalamalama ata o Iesu, Simona Peteru i luga o le vai o 

Kalilaia. 

 

PESE:  Ou te faia outou ma faifaiva i tagata 

 

A’OA’OGA: 

 

1. E fia mafuta mai pea Iesu ia i tatou. 

2. Avea Iesu ma a tatou uo pele, tatou te maua ai le fiafia. 

UA TOFIA SIMONA PETERU MA ANETERE’A E 

IESUE FAI MA ONA SO’O 

UA TOFIA SIMONA PETERU MA ANETERE’A E  

IESU E FAI MA ONA SO’O

UA TOFIA SIMONA PETERU MA ANETERE’A E 

IESU E FAI MA ONA SO’O

 ASO SA    29 MATI 2026. (ASO SA – LAUPAMA) 

 

MATAUPU:  O LE MALAGA FAATUPU A IESU I 

IERUSALEMA. 

 

SINI:    Ia malamalama le vasega, o Iesu lava le tupu ua afio mai. 

 

TUSI FAITAU:   Mataio 21: 8 & 9  (Mo le Faiaoga) 

Mataio 21: 9   (Mo le Vasega) 

 

“O le motu o tagata ua muamua, ma e ua mulimuli, ua alalaga i latou, ua faapea 

mai “Osana i le Alo o Tavita, Ia manuia le afio mai i le suafa o le Alii, Osana i 

mea aupito i luga”  

 

FESOASOANI MO FAIAOGA: 

 

O le malaga faatupu a Iesu i Ierusalema, o le malaga lava a Iesu e ta’u atu i tagata, o 

Ia lava o le Tupu o tagata Iutaia. Fai mai ua tietie Iesu i le tama’i asini. Ua fola le ala 

i lau o laau ma ofu o tagata ma agai atu i Ierusalema. O le faailoga lena, o Iesu le 

tupu ol o o afio mai i le ala o le loto maualalo ma agamalu, alofa ma le filemu, mo 

ona tagata. 

 

O Iesu le tupu, o la tatou uo foi, e tumu i le loto maualalo ma le agamalu, e alofa ma 

filemu. E mana’o Iesu lo tatou tupu, ina ia ola tagata uma i le loto maualalo ma alofa 

i isi tagata ma isi tamaiti. Ia maua le filemu, le fealofani ma le galulue faatasi. Ia 

faapena i totonu o tatou aiga; o mātua ma fanau ia ola ai i taimi uma ma aso uma.  

 

GALUEGA FAATINO:  Faatino le vaaiga o le Aso o le Laupama.  

 

PESE:  Tamaiti vivii ma alalaga 

Pepese osana osana…. (Pese sa a’oa’o atu i le polokalame 2025) 

 

A’OA’OGA: 

 

1. O Iesu lo tatou tupu moni. 

2. Ia tatou pei o Iesu le tupu e loto maualalo ma alofa. 

O LE MALAGA FAATUPU A IESU I 

IERUSALEMA 

O LE MALAGA FAATUPU A IESU I 

IERUSALEMA. 

 



36 
 

O LE MALAGA FAATUPU A IESU I IERUSALEMA 

MANATU TAIALA O APERILA MA ME:    

        O IESU O LE TOETU MA LE OLA. 

 

Ua faatauaina ma faamamafaina le taua o le afio mai o Iesu e maliu ma toe tu ina ia 

tatou tau fai maua le ola ina ua tatou salamō mai le ola agasala; ae maua e i tatou 

uma le ola, i le ma le ola faavavau. 

 

ASO SA    5 APERILA 2026.    

 

MATAUPU:   O IESU NA MALIU, A UA TOE TU 

 

SINI:  Ia malamalama le vasega, na maliu ma toetu mai Iesu mai 

le oti. 

 

TUSI FAITAU:   Mataio 28: 6  

 

“E le o iinei o Ia; aua ua toe tu mai o Ia, pei ona fetalai atu ai o Ia. “O mai ina 

matamata i le mea na tuu ai o Ia.” 

 

FESOASOANI MO FAIAOGA: 

 

Talofa tamaiti. O le tatou mataupu ua faa-autuina e faapea, o Iesu, na maliu a ua toe 

tu. Fai mai le tala a le agelu i tina na o e asi le tuugamau; “’Aua lua te matata’u; auã 

ua ou iloa ua oulua sailia mai Iesu na faasatauroina. E le o iinei o Ia; auã ua toe tu 

mai o Ia, pei ona fetalai atu ai o Ia, o mai inã matamata i le mea na tu’u ai o Ia. Inā 

o atu ia ia vave, lua te ta’u atu i ona soo, ua toe tu mai o ia nai e ua oti;” 

 

Ioe, ua toe tu manumalo mai Iesu mai le oti, ua tatou iloa ai, o Iesu o le atalii pele e 

toatasi o le Atua. Ua toe ola mai sa oti; o le fa’aāliga lena o le Atua malosi, le Atua 

pule aoao i mea uma e oo lava i le ola o le tagata. Tamaiti, o Iesu na maliu, a ua toetu 

mai le oti, ua manumalo, ina ia faaolaina i tatou o lana fanau. Faamanuia le Atua ia 

te outou tamaiti i le alofa ma le agalelei o Iesu lo tatou Alii Faaola. 

 

GALUEGA FAATINO:  FAATINO LE VAAIGA O LE TOETU 

 

PESE:      God is not dead; He is alive… 

 

A’OA’OGA: 

 

1. Na maliu ma toe tu Iesu ina ia faaolaina i tatou. 

2. Ua na o Iesu, tatou te ola ai. 

O IESU NA MALIU, A UA TOE TU

O IESU NA MALIU, A UA TOE TU

ASO SA     12 APERILA 2026.    

 

MATAUPU:   UA FEILOAI IESU MA ONA SO’O. 

 

SINI:  Ia malamalama le vasega, ua toe feiloai Iesu ma ona 

so’o. 

 

TUSI FAITAU:    Ioane 20: 19  (Mo le Vasega) 

 

“Ua oo i le afiafi o lena aso, o le uluai aso lea o le vaisapati, ua punitia faitotoa 

o le mea na potopoto ai le au soo ona o le fefe ia Iutaia; ua maliu atu Iesu, ua tu 

i totonu; ona fetalai atu lea o Ia ia te i latou, “Ia outou manuia.” 

 

FESOASOANI MO FAIAOGA: 

 

O soo o Iesu, o ē ua filifilia e fai ma ona uso po o ana uō; e latou te galulue faatasi e 

tala’i le Talalelei, ma a’oa’o atu i tagata, le tala e uiga i le Malo o le Atua. Fai mai 

le tala, o lea ua toe tu mai Iesu mai le oti, ma ua toe feiloai faatasi ma i latou, peitai, 

o lo o fefefe ma lalafi i totonu o le fale, ona o le fefefe ia Iutaia. Ae tete’i ina ua tu 

atu Iesu i totonu o le fale ma ia fai atu; “Ia outou manuia”. Ioe, o Iesu lea ua afio mai 

ma faaali tino mai o Ia i lona au soo. Tamaiti, ua toe sau lava Iesu e toe feiloai ma 

ona soo ma ta’u atu ia i latou, o Ia lava o le Alo o le Atua, o le Faaola, ua toe tu mai 

le oti, ina ia faaolaina tagata uma o ē le talitonu moni ia te Ia. O le toe feiloai atu foi 

o Iesu i ona soo, ina ia latou talitonu ai ma faatuatua moni ia te Ia. 

 

GALUEGA FAATINO:  Faatino le tala. 

(Faatino le vaaiga o le feiloaiga a Iesu ma ona soo). 

 

PESE:  There’s no one; there’s no one like Jesus…  

E leai se sili atu ia Iesu E tutasi lava o Ia….  

 

A’OA’OGA: 

 

1. Ua faailoa mai Iesu i ona soo. 

2. E fia mafuta mai pea Iesu ia te oe ma a’u. 

UA FEILOAI IESU MA ONA SO’O

 



42 
 

UA FEILOAI IESU MA ONA SO’O

ASO SA    19 APERILA 2026.    

 

MATAUPU:   O IESU O LE VINE MONI 

 

SINI:     Ia malamalama le vasega, o Iesu o le Vine moni. 

 

TUSI FAITAU:   Ioane 15: 1 & 2  (Mo le Vasega) 

 

“O A’u nei o le vine moni, a o lo’u Tama o lë galue vine ia.” O lā uma lava o ia 

te au e lē fua, e aveeseina e ia; a o lā uma e fua mai e teuteu e ia, ina ia fua mai 

ai atili.” 

 

FESOASOANI MO FAIAOGA: 

 

O le tala faatusa ua faamatalaina ai e Iesu, o Ia o le Vine moni. O lona Tama o le 

galue vine; e fesoasoani mai, ma lagolago atu ia te ia. Ua faatusaina tagata o lālā o 

le vine. O lālā o le vine e ao ona tumau ma mau i le vine; ma le faamoemoe ina fua 

lelei ma ia tele ona fua e maua ai. Afai e le pipii le lālā i le vine, pau le mea e fai i 

ai, o le aveese ma susunu i le afi. O fua o le vine e suamalie ma e fiafia foi tagata e 

aai ai.  O ona fua foi, e gaosi ai le sua o le vine, ma faatau ma maua mai tupe, auā le 

manuia o le aiga. A o le laau lenei o le vine e maua ma ola i le tele o atunuu mamao. 

Ua faatusaina la tatou uo o Iesu, o le Vine moni; o Ia o le Alo moni o le Atua, o le 

Faaola moni mo tagata uma lava. O tatou, o ona lālā, o ana uo, e mafuta faatasi pea 

ma ia ma alofa ia i tatou. Ia fua mai ia i tatou le amio lelei, ma le alofa, faapei o Iesu. 

E faamatala ma faaali atu i tamaiti le ata o le laau o le vine ma ona vaega uma. 

 

GALUEGA FAATINO: FAAMATALA LE TALA MA FA’AĀLI ATA  

 

(Faamatala ma faaali atu i tamaiti le ata o le laau o le vine ma ona vaega uma.) 

 

PESE:  O lo’u Atua e tele…. 

  

A’OA’OGA: 

 

1. O Iesu le Vine moni, a o tatou o ona lālā. 

2. Ia tatou faalogo, usitai ma amio lelei faapei o Iesu. 

O IESU O LE VINE MONI

O IESU O LE VINE MONI 

O IESU O LE VINE MONI

ASO SA    26 APERILA 2026.    

 

MATAUPU:   O IESU O LE FOMA’I SILI 

 

SINI:  Ia malamalama le vasega, o Iesu o Ia lava o le Fomai 

silisili. 

 

TUSI FAITAU:   Mataio 9: 12  (Mo le Vasega) 

 

“A ua lagona e Iesu, ona fetalai atu ai lea o ia ia te i latou, “E lē aogā le fomai i 

ë malōlō, na o ë mama’i.” 

 

FESOASOANI MO FAIAOGA: 

 

Talofa tamaiti. O le tatou mataupu i lenei taeao, o le tala ia Iesu e faapea, o Ia lava o 

le Foma’i sili. O lona uiga, o Iesu e mafai ona ia faamaloloina ma’i eseese e tele. O 

Iesu e i ai lona mana ma lona malosi e mafai ai ona ia faasavali le pipili, faapupula 

mata o tauaso, tutuli ese temoni ma agaga leaga, ma le tele o isi ma’i. O Iesu foi 

tamaiti, e le gata o le foma’i mo so o se ma’i o o tatou tino, ae laveai ma faaola tagata 

uma lava mai tiga ma faigata. 

 

GALUEGA FAATINO: FAAMATALA LE TALA MA FA’AĀLI ATA 

 

(Faaali ata ma faamatala le ata o se fomai, ma le ata o Iesu le foma’i sili.) 

 

PESE: O aao o Iesu o aao agalelei 

  E alofa ai i tagata uma 

  E faamalolo i tagata mama’i 

  Ma faamanuia i tamaiti 

 

A’OA’OGA: 

 

1. O Iesu o lo tatou Foma’i Sili,  

2. E faamalolo e Iesu o tatou ma’i. 

O IESU O LE FOMA’I SILI 

O IESU O LE FOMA’I SILI

O IESU O LE FOMA’I SILI

ASO SA    3 ME 2026.    

 

MATAUPU:   O IESU LE LEOLEO MAMOE LELEI. 

 

SINI: Ia malamalama le vasega, o Iesu o le leoleo mamoe lelei o 

tagata uma. 

  

TUSI FAITAU:   Ioane 10: 14  (Mo le Vasega) 

 

“O A’u nei o le leoleo mamoe lelei, ua ou iloa a’u mamoe, ua iloa foi a’u e a’u 

mamoe.” 

 

FESOASOANI MO FAIAOGA: 

 

O le tala i le Tusi lenei o Ioane; fai mai Iesu; “O a’u le leoleo mamoe lelei. E tuu atu 

e le leoleo mamoe lelei o lona ola mo mamoe.” “O a’u nei o le leoleo mamoe lelei; 

ua ou iloa a’u mamoe; ua iloa foi a’u e a’u mamoe.” O lona uiga, o Iesu e leoleo ia i 

tatou o lana fanau i taimi uma ma aso uma o lo tatou ola. Po o fea lava tatou te o i 

ai, po o le a’oga, i luga o le auala tele, i le vao po o le sami, pe malaga foi i luga o le 

vaalele, fai mai Iesu; o Ia lava o le Leoleo mamoe lelei. E leoleo, puipui ma lavea’i 

i tatou mai faalavelave ma faigata. O lona uiga tamaiti, o Iesu e lē moe i le ao ma le 

po i le leoleoina o tatou, ina ia saogalemu lo tatou ola mai le fili ma le tiapolo. O i 

tatou o mamoe a Iesu. E tatau foi la ona tatou iloa ma malamalama ia Iesu o le leoleo 

sili; e faamaoni ma alofa ia i tatou uma, ina ia manuia ma ola fiafia. 

 

GALUEGA FAATINO:     Valivaliga Ata 

 

Valivali ata ua tuuina atu i le tusi mo nai tamaiti. 

 

PESE: Alaga le siufofoga o le leoleo mamoe 

  I fafo o le pogisa po o fea o iai  

  Valaau i mamoe ua leiloa 

  Ua mamao ma le leoleo mamoe 

 

Tali :  Aumai i totonu x2 

  Aumai i totonu ma le agasala 

  Amai i totonu x2 

  Aumai i totonu ia Iesu 

A’OA’OGA: 

 

1. O Iesu lo tatou Leoleo mamoe lelei. 

2. E leoleoina ma tausia i tatou e Iesu. 

 

 

 IESU LE LEOLEO MAMOE LELEI. 

O IESU LE LEOLEO MAMOE LELEI 

O IESU LE LEOLEO MAMOE LELEI. 

ASO SA    10 ME 2026.  (ASO SA – TINA) 

 

MATAUPU:  O TATOU TINA E ALOLOFA FAAMAONI IA I 

TATOU. 

 

SINI:  Ia malamalama le vasega, o le alofa o Maria na saili ai i 

lana tama 

 

TUSI FAITAU:   Luka 2: 48   (Mo le Vasega) 

 

“Ua la ofo ina ua iloa atu o ia e i la’ua; ona fai ane lea o lona tina ia te ia, “La’u 

tama e, se a le mea ua e faapea mai ai ia te i maua? Faauta, o i ma’ua ma lou 

tama sa ma saili lava ia te oe” 

 

FESOASOANI MO FAIAOGA: 

 

O le tala fai mai na o Iesu ma ona matua o Maria ma Iosefa i Ierusalema; i le taimi e 

fai ai le sauniga, o le tausamiga o le paseka. Ae faateia i la’ua, ua le iloa p oo fea o i 

ai Iesu si a la tama. E tolu aso o saili pea e Maria si ana tama. O Iosefa, na popole 

foi o ia. Fai mai le tala, na la maua o ia i le malumalu, o lo o a’oa’o atu i tagata. Ona 

fai ane lea o lona tina ia te ia; “La’u tama e, se a le mea ua e faapea mai ai ia te i 

ma’ua, ae sa ma saili lava ia te oe ma le tiga” 

 

Tamaiti, o le tina e tumu i le alofa faamaoni i lana tama; lea na saili ma le faamaoni, 

saili ma le alofa; ina ia maua mai si ana tama. O le tina lava na fesili ia Iesu ma ta’u 

i ai lona lagona alofa. Pe faigata le sailiga o i tatou e nai o tatou tina i nisi aso, ae le 

faavaivai ai lava. Aisea? Ona o le alofa faa-tina e faamaoni ia te oe ma a’u. Ia 

faamanuia le Atua i nai o outou tina, ma ia manuia outou le fanau. 

 

GALUEGA FAATINO: Faatino le tala. 

 

Faataitai ona faatino e faiaoga i luma o tamaiti le sailiga o Iesu. Fa’aaoga upu a le 

tina o aumai i le mataupu. 

 

 

PESE:  Ua faafetai Iesu i lou alofa 

   Ua e aumai mo matou nei tina 

   E faailoa mai lou alofa 

   I mea lelei e tatau mo le ola. 

Tali:  Ao ma po e leai se malolo 

   I tiute i le fale ma fafo 

   E le iloa mai lou alofa 

   Seiloga e mae’a o feau na fai. 

 

A’OA’OGA: 

 

1. E faamaoni le alofa o tina ia i tatou. 

2. Faalogo ma usitai i lou tama ma lou tina e te manuia ai. 

O TATOU TINA E ALOFA FAAMAONI IA 

I TATOU

O TATOU TINA E ALOFA FAAMAONI IA 

I TATOU 

ASO SA    17 ME 2026.    

 

MATAUPU:   O LE FAFINE MA LE SUAU’U  MANOGI 

 

SINI:  Ia malamalama le vasega, na faia e le tina alofa le galuega 

sili mo Iesu. 

 

TUSI FAITAU:   Mataio 26: 7 

 

 “Ona sau ai lea ia te ia o le fafine ma le fagu alapasa, ua i ai le suāu’u manogi 

tautele, ona liligi ai lea e ia i lona ao a o taoto ia e taumafa.” 

 

FESOASOANI MO FAIAOGA: 

 

Talofa tamaiti. O le tatou mataupu mo lenei Aso Sa o le alu atu ai o le fafine ma le 

fagu suāu’u manogi (fagu alapasa le igoa) i le fale o Simona le lepela, o lo o i ai Iesu 

ma ona soo. Fai mai le tala ua liligi le suāu’u i luga o le ulu o Iesu a o taoto o ia e ai; 

ma ua sasala le manogi i totonu o le fale. Ua fai mai le au soo pe ua faamaumau le 

u’u manogi ae le ave e faatau ma avatu i e matitiva. Fai mai Iesu; “’Aua le 

faalavelave i le mea lelei ua faia e lenei tina. O le mea ua faia, e fai ma amataga o 

lona tanuga”. E tāua le fai mea lelei ma fai mea sili o lenei tina, o le ola foa’i ua faia 

ma le atoatoa mo Iesu. 

 

GALUEGA FAATINO: FAAMATALA LE TALA 

 

Faamatala le tala ma faatino le u’uina o le ao o Iesu i le suāu’u manogi. 

 

PESE: Ave lou ola ia aoga 

  Ave mo le Atua 

  Ave ave lou ola,  

Ave lou ola ia aoga. 

   

A’OA’OGA: 

 

1. E fai mea lelei ma fai mea sili tina mo le Atua 

2. E faamaoni le alofa faa- tina ia i tatou. 

 

 

 

 

 



60 
 

O LE FAFINE MA LE SUĀU’U  MANOGI 

ASO SA:   24 ME 2026 

 

MATAUPU:     UA AVEA IOSUA MA TA’ITA’I IA ISARAELU 

 

SINI:     Ia malamalama le vasega, o le faalogo ma le usitai o Iosua, na 

avea ai o ia ma ta'ita'i ia Isaraelu. 

 

TUSI FAITAU:   Teuteronome 31: 7 & 8      (Mo le Faiaoga) 

                              Teuteronome 31: 7            (Mo le Vasega) 

 

"Ua valaauina atu foi Mose Iosua, ua na fai atu ia te ia i lima o Isaraelu uma, 

Ia e faamalosi, ma ia e loto tele auā tou te o ma le nu’u nei i le nu’u sa tauto ai 

le Alii i o latou tamā na te foaiina atu ia te i latou.” 

 

FESOASOANI MO FAIAOGA: 

 

Talofa tamaiti; o le tatou mataupu i lenei taeao, o le tofia ai e le Atua o Iosua e fai 

ma taitai o le nuu o Isaraelu. Tamaiti fai mai ina ua lata ona oti o Mose, ua valaau 

atu Mose ia Iosua, ua na fai atu foi ia te ia i luma o Isaraelu uma; “Ia e faamalosi, 

ma ia e loto tele, auā tou te o ma le nuu nei i le nuu sa tauto ai le Alii i o latou tamā 

na te foaiina atu ia te i latou.” Tamaiti, e ese le manaia o le tofiaina o se tagata sa 

faalogo ma usitai e fai ma ta'ita'i; auā sa pipii ma latalata ia Mose. E le gata i le 

valaauina e Mose o Iosua e avea ma taitai, a o le finagalo foi lena o le Atua mo Iosua; 

O le tofia e Mose o Iosua, o lo o i ai faatasi ma faamanuiaga, ina ia manuia lana 

taitaiga o le nu’u o Isaraelu, e tusa ma le finagalo o le Atua. 

 

GALUEGA FAATINO: Faatino le tala. 

 

Faamatala le tala ma faatino le valaauina e Mose o Iosua e avea ma taitai o le nuu. 

 

PESE:  Ua ou filifili e mulimuli ia Iesu... 

 

A’OA’OGA: 

 

1.   E filifilia e le Atua i tatou e avea ma taitai pe a faalogo ma usitai 

2.   Ua na o le Atua tatou te maua ai le manuia.  

UA AVEA IOSUA MA TA’ITA’I O ISARAELU

UA AVEA IOSUA MA TA’ITA’I O ISARAELU 

ASO SA      31 ME 

 

MATAUPU:   O LE FEILOAIGA A IESU MA SAKAIO. 

 

SINI:   Ia malamalama le vasega, e faaolaina e le Atua le tagata agasala 

ina ua salamō. 

 

TUSI FAITAU:  Luka 19: 5 - 10        (Mo le Faiaoga) 

                             Luka 19: 9 &10          (Mo le Vasega) 

  

“Ua fetalai ane Iesu ia te ia, “Ua oo mai le faaolataga i le aiga nei i le asō, ina ua 

fai o ia ma atalii o Aperaamo. Auā ua sau le Atalii o le tagata e saili ma faaola i 

lē na le iloa.” 

 

FESOASOANI MO FAIAOGA: 

 

Talofa tamaiti i lenei taeao. O le tatou mataupu i lenei Aso Sa, o lo o ta'ua ai le 

feiloaiga a Iesu ma le tagata e igoa ia Sakaio, mai le nuu o Ieriko. O Sakaio o lana 

galuega sa fai o le ao lafoga. O lona uiga e na te aoina mai tupe mai tagata mo le 

malo o Roma. Peitai, ua ia ao faasili lafoga po o tupe mai tagata; o se amio e sese 

ma lē sa’o ua na faia. O lona uiga, ua saili e Sakaio ana tupe mai lafoga ua ia faasili. 

O lona faia lava lea o le agasala, e le tusa ma le finagalo o le Atua. Ua tautino e 

Sakaio ia Iesu lona salamō, ma ua ia faapea ai, o le a ia vaeluaina atu ana mea ma e 

matitiva; afai foi ua ia ave mea a se tasi i se ala pepelo, o le a ia taui atu ai e ta’i fa. 

Tamaiti, e tāua le ola faamaoni ma alofa i isi tagata, e ala i le ta amio ia lelei, e fiafia 

mai ai Iesu ia i tatou. Ia faamanuia tele le Atua ia te outou le fanau i lenei Aso Sa. 

 

GALUEGA FAATINO:  Faatino le tala. 

 

Faamatala le tala ma faatino le feiloaiga a Iesu ma Sakaio i luma o le vasega.  

 

PESE:  Tulei ese tulei ese, Avega mamafa uma o lo’u agaga..    

               

 

A’OA’OGA: 

 

1.  E faaolaina e Iesu i tatou mai le ola agasala. 

2.  E finagalo Iesu ina ia tatou salamo mai le leaga 

3.  E alofa ma agalelei Iesu i tamaiti uma.  

FEILOAIGA A IESU MA SAKAIO 

FEILOAIGA A IESU MA SAKAIO 

MANATU TAIALA MO IUNI MA IULAI:  

                                                             O NISI TAMA I LE FEAGAIGA TUAI. 

 

E tāua tele i le soifua faaleagaga o fanau le iloaina ma le malamalama lelei i nisi o 

tamā o ta’ua i le Feagaiga Tuai; e tusa o aoaoga ma faamoemoe ola ia aoaoina ai 

fanau mo lo latou ola manuia e tusa ma le finagalo o le Atua. 

 

ASO SA    7 IUNI 2026    

 

MATAUPU:   O NOA LE TAMĀ AMIOTONU 

 

SINI:  Ia malamalama le vasega, o Noa e amiotonu o ia, auã e 

tumau i le Atua. 

 

TUSI FAITAU:   Kenese 6: 9  (Mo le vasega) 

 

“O le tala lenei ia Noa; o Noa o le tagata amiotonu ia ma le sao i ē tupulaga ma 

ia; sa la feoai o le Atua ma Noa.” 

 

FESOASOANI MO FAIAOGA: 

 

O Noa o se tagata amiotonu ma faamaoni i lo la va ma lona Atua. Sa feoai Noa ma 

le Atua; o lona uiga o se tagata sa mafanafana tele le la mafutaga ma le Atua i tausaga 

uma o lona olaga. E faalogo ma usita’i tele le toeaina o Noa i le Atua i soo se mea e 

mana’o ai le Atua. E tusa lava pe faigata ma mamafa se galuega e fai, e faatino lava 

ma le faamaoni ona o lona tumau i le faatuatua i lona Atua. O le ala lea na faatonu 

ai ina ia fauina le vaa pei ona mana’o ai le Atua ia te ia. O le ala lea na taunuu manuia 

ai ana galuega ma faamanuia ai le Atua ia te ia ma lona aiga. O le i’uga manaia o le 

tala e faapea, na o Noa ma lona aiga na faasaoina e le Atua mai le lolo, ae feoti uma 

le toatele o tagata e le faalogo ma le usitai. 

 

GALUEGA FAATINO: Valivaliga Ata 

 

Valivali ata ua tuuina atu mo tamaiti 

 

PESE: O Noa na fau le vaa ma si ana samala x2 

  O Noa na fau le vaa ma si ana samala 

  O loo valaau i tagata 

  Omai e fau le va’a o le a oo mai le lolo x2 

A’OA’OGA: 

 

1. Faalogo ma usitai i matua e manuia ai. 

2. Ia amio lelei ma fai mea lelei mo le Atua. 

 

O NOA LE TAMĀ AMIOTONU 

O NOA LE TAMĀ AMIOTONU

ASO SA    14 IUNI 2026.    

 

MATAUPU :   UA FAAMANUIA LE ATUA IA APERAMO. 

 

SINI:  Ia malamalama le vasega, ua faamanuia atu e le Atua o Ia 

ia Aperamo. 

 

TUSI FAITAU:   Kenese 17: 1 & 2 

 

“O le iva sefulu ma le iva o tausaga o Aperamo na faaali mai ai le Alii ia 

Aperamo, ua faapea mai foi ia te ia, “O a’u o le Atua e o’u le malosi uma lava; 

ia e savali i o’u luma ma ia sao lau amio.” 

 

FESOASOANI MO FAIAOGA: 

 

O le tatou mataupu o lo o faatatau i le faaali mai e le Atua o Ia ia Aperamo. Aisea 

ua faaali mai ai le Atua ia Aperamo? Ua faaali mai le Atua ia te ia e ala i le talanoa 

mai po o le fesootai mai ia Aperamo e tusa ma le finagalo o le Atua. Fai mai le Atua; 

“O a’u o le Atua e o’u le malosi uma lava; ia e savali i o’u luma, ma ia sao lau amio.” 

O lona uiga tamaiti, o le fa’aali mai o le Atua e ala i le talanoa mai ia Aperamo, o se 

faamanuiaga lea mo le tagata; e ui ina le vaaia e mata o le tagata o Ia. Ua lava le 

lagonaina o lona siufofoga po o lona leo ua iloa ai e Aperamo le Atua soifua, aemaise 

ai le manaoga ua manao ai le Atua. Ua folafola mai le faamanuiaga mo ia ma lona 

aiga atoa. 

 

Tamaiti, e taua tele le faaali mai o le Atua ia i tatou i soo se ala e manao ai o Ia, pe 

afai tatou te amio lelei, e faalogo ma usitai i matua, faapea foi i le Atua. 

 

GALUEGA FAATINO:   Faatino le tala 

 

Faatino e faiaoga i luma o le vasega, le fa’aali mai o le Atua ia Aperaamo; e ala i le 

valaau ma ta’u mai le manaoga o le Atua. 

 

PESE: Aperamo tama ma lana fanau… 

 

 

A’OA’OGA: 

 

1. E fa’aali mai le Atua ia te oe ma a’u pe a amio lelei. 

2. E fa’aali mai manuia o le Atua pe a tatou faalogo ma usitai. 

UA FAAMANUIA LE ATUA IA APERAMO 

UA FAAMANUIA LE ATUA IA APERAMO 

UA FAAMANUIA LE ATUA IA APERAMO 

ASO SA    21 IUNI 2026.    

 

MATAUPU :   UA FAASAOINA MOSE. 

 

SINI:        Ia malamalama le vasega, o Mose na faasaoina i le ato 

kome. 

 

TUSI FAITAU:   Esoto 2: 5 & 6. (Mo le faiaoga) 

Esoto 2: 6.  (Mo le vasega) 

 

“Ua ia tatalaina, ua iloa ai le tama, faauta foi, ua tagi le tama; ona alofa lea i ai, 

ua faapea ane, O so le fanau a Sa Eperū lenei.” 

 

FESOASOANI MO FAIAOGA: 

 

O le tāua tele ma le alofa faamaoni o so o se tina i sana tama e iloa i lana tausiga ma 

le puipuiga ina ia malu puipuia ma saogalemu lona ola. O le galuega lelei lea sa faia 

e le tina i si ana tama. Ua lalaga le ato kome ma tu’u ai le pepe i totonu ona faatafea 

lea i le gutu o le auvai o le vaitafe. O se tapenaga ua faia e le tina i si ana tama auā 

ua lamatia lona ola ona o tulafono a Farao le tupu o Aikupito.Tamaiti, o le ata lena 

o le alofa faamaoni o le tina i lana tama, lea na faaigoaina ia Mose, ina ia laveaiina 

ma faasaoina lona ola mai le fili. O le ‘ato kome ua fai ma faailoga o le alofa lavea’i 

o le Atua mo le tagata ia faaolaina. E faapena le alofa faamaoni o le Atua mo i tatou 

tamaiti. 

 

GALUEGA FAATINO: Valivaliga Ata 

 

Valivali ata ua tuuina atu mo le fanau e galulue faatasi ai. 

 

PESE: E alofa Iesu ia i tatou uma (x3) 

  E alofa ia i tatou uma 

  Alofa ia tama, alofa ia tina le teine matua le tama laitiiti 

  Alofa ia te oe alofa ia te au, Alofa ia i tatou uma 

 

A’OA’OGA: 

 

1. E alofa mai le Atua ia i tatou i taimi uma. 

2. E laveai ma faasaoina e le Atua i tatou mai faigata. 

UA FAASAOINA MOSE. 

UA FAASAOINA MOSE 

ASO SA    28 IUNI 2026.    

 

MATAUPU :   UA LAVEA’IINA TANIELU MAI LEONA. 

 

SINI: Ia malamalama le vasega, na faasaoina Tanielu e le Atua. 

 

TUSI FAITAU:   Tanielu 6: 22 

 

“Ua auina mai e lo’u Atua o lana agelu, ua punitia ai gutu o leona, ua le afaina 

a’u; auā ua silafia e ia ua leai sa’u amio i ona luma; e leai foi se mea leaga ua 

a’u faia i ou luma, le tupu.” 

 

FESOASOANNI MO FAIAOGA: 

 

O Tanielu o le auauna a le Atua. O se tagata e tumau ma faamaoni lona olaga i lona 

Atua i aso uma. E mafuta i le Atua i le tatalo i mea uma e manatu i ai o ia. Fai mai 

na lafoina Tanielu i le lua o leona, peitai, e le’i ‘aina e leona o lo o i totonu o le lua. 

O le tumau o lona faatuatua ma faalagolago i lona Atua, na laveaiina ai lona ola mai 

manu feai. Ioe, e manaomia tele lo tatou iloa ma malamalama i lo tatou Atua, o le 

Atua alofa ma le Atua e laveai mai i tatou mai mea leaga ma faigata o le olaga. 

 

GALUEGA FAATINO: Valivaliga Ata 

 

Valivali ata ua faailoa atu i le tusi e galulue ai nai tamaiti. 

 

PESE:  Tanielu (x4) 

  Tanielu i le lua o leona 

  Tanielu i le lua   (x2) 

  Tanielu i le lua o leona. 

 

A’OA’OGA: 

 

1. E laveai e le Atua i tatou mai faigata. 

2. O le tatalo ma le faalagolago i le Atua, e laveaiina ai i tatou. 

UA LAVEA’IINA TANIELU MAI LEONA. 

UA LAVEA’IINA TANIELU MAI LEONA. 

UA LAVEA’IINA TANIELU MAI LEONA

ASO SA    5 IULAI 2026  

 

MATAUPU :   O ESETA LE MASIOFO FILIFILIA A LE TUPU 

 

SINI:    Ia malamalama le vasega, o Eseta le masiofo na filifilia. 

 

TUSI FAITAU:   Eseta 2: 17 

 

“Ua sili foi le manao o le tupu ia Eseta i fafine uma, ua sili foi ona alofaina ma 

faapelepeleina o ia e ia i taupou uma; ona ia tuu atu ai lea o le palealii i lona 

ulu, ma fai o ia ma masiofo e sui a’i Vasati.” 

 

FESOASOANI MO FAIAOGA: 

 

O le tala lenei i le filifiliina o le teine lenei o Eseta e le tupu o Asueru, e avea ma ona 

to’alua (masiofo); ona filifilia lea o Eseta e fai ma masiofo o Asueru le tupu. Aisea 

ua filifilia ai e le tupu o Eseta mai le to’atele o teine lalelei? Peitai ona o Eseta o le 

teine Sa Iuta; e loto maualalo ma e lalelei foi o ia. O lona uiga e taua le filifilia o se 

tagata i se tofiga taua po o se tulaga maualuga, ona e amio lelei, loto maualalo ma 

usitai.  

 

GALUEGA FAATINO: Valivaliga Ata: 

 

Valivali ata ua tuuina atu ma galulue faatasi ai ma nai tamaiti. 

 

PESE: Faalogo ma usitai e leai se isi ala 

  E fiafia o Iesu na o le faalogo ma usitai 

 

A’OA’OGA: 

 

1. Ia usitai ma amio lelei e manuia ai le olaga. 

2. E filifilia e le Atua i tatou pe a tatou amio lelei. 

O ESETA LE MASIOFO FILIFILIA A LE 

TUPU

O ESETA LE MASIOFO FILIFILIA A LE TUPU 

ASO SA    12 IULAI 2026.    

 

MATAUPU :   O SOLOMONA LE ATALII POTO 

 

SINI:  Ia malamalama le vasega, o Solomona o le atalii poto. 

 

TUSI FAITAU:   1 Tupu 3: 12 

 

“Faauta, ua ou faia e faapei ona e fai mai ai; faauta; ua ou foaiina atu ia te oe 

le loto poto ma le matala; sa leai se tasi na muamua ia te oe e tusa ma oe, e le 

toe tupu mai foi se tasi e mulimuli ia te oe e tusa ma oe. 

 

FESOASOANI MO FAIAOGA: 

 

O Solomona le atalii o Tavita. E na o le tasi lava le manaoga o Tavita na ole atu ai i 

le Atua mo ia, a o avea ma tupu o Isaraelu. Ia foai mai le poto ma le malamalama, 

ina ia mafai ai ona ia faamasinoina tagata o lona nuu. O lea na foai mai ai e le Atua 

le poto ia Solomona, a ua faapena foi ona foai mai ai foi e le Atua o isi oloa e tele 

ma lona mamalu. 

 

E taua lo tatou tatalo i le Atua i mea lelei ma talafeagai e foai mai, e aoga mo lo tatou 

ola tuputupu a’e e pei o le poto ma le malamalama ma le malosi e fai ai a tatou 

meaaoga; ae sili ai ona tatou faamuamua ona ola matata’u i le Atua, ona manuia ai 

lea o o tatou olaga. Ia faamanuia tele le Atua ia te outou le fanau ma a outou aoga. 

 

GALUEGA FAATINO:  FAATINO LE FAIGA O LE TATALO. 

 

Ia faata’ita’i e lau susuga i le faiaoga ona fai le tatalo i luma o le vasega, e tatalo i le 

Atua i le manaoga, ia foai mai le poto mo i tatou le fanau. Ia faigofie upu o le tatalo 

ma puupuu e malamalama ai tamaiti. 

 

PESE: O le poto e taua i le olaga o le tagata 

  Leai se mea e oi lou loto pe a e mauaina o le poto 

  O le mamalu e faaeaina o le oa o le tamaoaiga 

  Tupulaga saili ia le poto ma ia teu mau i lou loto 

  Ia manatua i lou loto e faafeao oe e le poto 

 

A’OA’OGA: 

 

1. Tatalo ma ole atu i le Atua e foai mai le poto ma le faatuatua. 

2. E taua le poto. 

3. O le mata’u i le Atua o le amataga lea o le poto. 

 

 

O SOLOMONA LE ATALII POTO

O SOLOMONA LE ATALII POTO 

O SOLOMONA LE ATALII POTO 

ASO SA    19 IULAI 2026    

 

MATAUPU :   UA MANUMALO TAVITA I LE TOA O KOLIATA 

 

SINI:  Ia malamalama le vasega, na manumalo Tavita i le toa o 

Koliata. 

 

 TUSI FAITAU:   1 Samuelu 17: 50 

 

  

FESOASOANI MO FAIAOGA: 

 

O le tala ia Tavita ma Koliata le toa o le nuu o Filisitia. O Tavita ua na’o se tamaitiiti, 

a o Koliata o le toa maualuga ma le malosi pei se sau’ai. Fai mai e le’i mafai e le 

autau a Isaraelu ona faatoilaloina; peitai ua na o se auupega faatauvaa lava, o le 

ma’atã ma le maa na aumai le vaitafe na faaaogaina e Tavita, e tau ai ma le toa tino 

ese lea o Koliata. 

 

Fai mai Tavita ia Koliata “E te sau ia te a’u ma le pelu ma le tao, ae ou te alu atu ia 

te oe i le suafa o le Alii o ‘au, o le Atua o le itutaua o Isaraelu, ua e fãifai i ai. Fai 

mai na tu atu Tavita ma le ma’atã ma lia’i atu ai le ma’a ia Koliata. Ioe, na lavea ma 

ua oti ai le toa ina ua goto le ma’a i lona muaulu, ona manumalo ai lea o Tavita. 

 

Tamaiti, ua na o le Atua malosi lava tatou te au faatasi; e manuia ma tatou manumalo 

ai mai le fili ma mea faigata uma, pe afai tatou tumau i le faatuatua i le Atua. 

 

GALUEGA FAATINO:      Valivaliga Ata 

 

Valivali ane a tatou ata na ua avatu i le tusi ma nai tamaiti. 

 

PESE: Ave ave lo’u ola Ave ia aoga mo oe Iesu 

  Ave ave lou ola 

  Ave lou ola ave lou ola ave ia aoga 

  Ave lo’u ola ave lou ola ave mo Ia 

  

  Ave ou vae ave ia aoga mo oe Iesu 

  Ave ave ou vae  

  Ave ou vae ave ou ave ave ia aoga 

  Ave ou vae ave ou vae ave mo Ia 

  Ave ave ou lima  

  Ave ia aoga mo oe Iesu 

  Ave ave ou lima ave ou lima ave ou lima ave ia aoga 

  Ave ou lima ave ou lima ave mo ia 

 

A’OA’OGA: 

 

1. E ‘au le Atua ma i tatou pe a tatou faatuatua. 

2. O le Atua o lo tatou ta’ita’i ‘au. 

UA MANUMALO TAVITA I LE TOA O KOLIATA 

UA MANUMALO TAVITA I LE TOA O 

KOLIATA

 



92 
 

ASO SA:   26 IULAI 2026 

 

MATAUPU:  O TEPORA LE FAAMASINO TAMAITA’I 

 

SINI: Ia malamalama le vasega, e filifilia i tatou e le Atua pe a 

tatou galulue ma le faamaoni. 

 

TUSI FAITAU:  Faamasino 4: 4 - 5 (Mo le Faiaoga) 

    Faamasino 4: 4      (Mo le Vasega) 

 

O ona po ia na faamasinoina ai Isaraelu e Tepora o le perofeta fafine o le āvā lea 

a Lapitota. 

 

FESOASOANI MO FAIAOGA: 

 

O Tepora sa avea ma faamasino ona o se perofeta fafine foi.  Sa silafia (iloa) lelei e 

le Atua e tumau lona talitonu ma e tapuai foi ma le faamaoni ia te Ia. 

 

Ua filifilia o ia e taitai Isaraelu ma a’oa’o atu ia i latou e tusa ma ala o le Alii.  Na 

talia ma faalogo foi i ai le nuu. 

 

Ua sona iloa atili ai e Isaraelu, e leai se mea e faigata i le Atua, 

 

GALUEGA FAATINO:   MATAMATAGA ATA 

 

- Fai ni kopi o ata ua saunia atu e tufa mo tamaiti 

- Fai ni fesili i ata ia malamalama atili ai le mataupu 

 

A’OA’OGA: 

 

1. Ia e ola faamaoni 

2. A’oa’o atu i ala o le Alii  

O TEPORA LE FAAMASINO TAMAITA’I 

MANATUTAIALA O AOKUSO, SETEMA MA OKETOPA 

    O LE ALOFA FA’AALIA O LE ATUA I TAGATA 

 

Ua filifilia le Manatu Taiala, ina ia saga a’oa’o atu le Alofa Silisiliese o le Alii.  E 

leai lava se isi Alofa e tusa ma Lona Alofa. 

 

ASO SA:   02 AOKUSO 2026 

 

MATAUPU:  UA AOAO MAI IESU I LE TATALO 

 

SINI: Ia malamalama le vasega e tatau ona iloa ma fiafia e tatalo. 

 

TUSI FAITAU:  Mataio 6: 9 – 13 (Mo le Faiaoga) 

  Mataio 6: 9         (Mo le Vasega) 

 

O lenei, ia faapea outou ona tatalo, Lo matou Tama e o i le lagi, Ia paia lou 

Suafa. 

 

FESOASOANI MO FAIAOGA: 

 

O le tatalo tamaiti o le auala lea tatou te fesootai ai i le Atua. 

 

Ua a’oa’oina lava i tatou e o tatou mātua e tatalo.  A oo ina o le a moe, ala mai i le 

taeao, ia aemaise foi le taimi o le a aai ai. 

 

O le tatalo a le Alii lea ua tatou iloa, o le tatalo lea na a’oa’o ai e Iesu ona soo.  Sa 

silafia (iloa) lelei e Iesu o le auala lea e tatau mo i latou. 

 

O le tatalo e vivii ai ma faafetai, faatoese. ma ta’u i le Atua mea e manaomia. O le 

auala sili lea e ta’u ai i le Atua mea uma o lo o tatou mananao ai ua na o Ia lo tatou 

Fesoasoani sili. 

 

A ‘ē tatalo, ia faia ma lou loto atoa ma ia e mafuta ia te Ia ma le faamaoni.  Tamaiti, 

e manuia le tamaitiiti e fiafia e tatalo. 

 

GALUEGA FAATINO:   

 

1. A’oa’o ma tauloto le tatalo a le Alii  -  Lo matou Tama e, o i le lagi  Ia 

paia lou Suafa …. 

PESE: Faitau le Tusi Paia  

  Ma tatalo i aso uma  

  Tatalo i aso uma 

 

  Read your Bible  

  And pray everyday ….. 

 

A’OA’OGA: 

 

1. E manao Iesu tatou ola tatalo 

2. E manuia le tagata e toaga e tatalo. 

UA AOAO MAI IESU I LE TATALO 

ASO SA:   09 AOKUSO 2026 

 

MATAUPU: UA TOFIA PANAPA MA SAULO I LE GALUEGA 

 

SINI: Ia malamalama le vasega, o le filifiliina o e galulue mo le 

Alii e tofiaina e le Agaga Paia. 

 

TUSI FAITAU:  Galuega 13: 1 – 3 (Mo le Faiaoga) 

  Galuega 12: 2       (Mo le Vasega) 

 

O latou o auauna a le Alii ma anapopogi, ona fetalai mai lea o le Agaga Paia, 

“Totofi mo au o Panapa ma Saulo i le galuega ua ou valaauina ai laua.” 

 

FESOASOANI MO FAIAOGA: 

 

Sa faia se mafutaga a a’oa’o ma perofeta (auauna a le Atua) i Anetioka sa aua’i ai 

Panapa ma Saulo. 

 

O se mafutaga lea na tofia ai Panapa ma Saulo na ala mai i le faasinoga a le Agaga 

Paia.  Ua latou tatalo ma faaee o latou lima i luga o i laua, ona tuu atu lea o i laua e 

o. 

 

Ua la’ua ō i nisi aai ma talai atu le tala ia Iesu.  Ua tele foi tagata na talia le la talaiga 

ma fiafia e faalogo ma talia i laua. 

 

Ua galulue fiafia Panapa ma Saulo auā o lo o faatasi ma fesoasoani le Alii mo i laua. 

 

GALUEGA FAATINO: 

 

Faatino le tala, faatino le taimi na potopoto ai le au soo, o lo o tatalo, ona latou tuu 

ai lea o latou lima i luga o Panapa ma Saulo.  Ona tulai ai lea o i laua ma ō e fai le 

galuega talai. 

 

A’OA’OGA: 

 

1. O le galuega ua e maua, o lou valaauina lena mai le Atua. 

2. Faamoemoe i le Alii e lelei ai lau galuega.  

UA TOFIA PANAPA MA SAULO I LE GALUEGA 

ASO SA:   16 AOKUSO 2026 

 

MATAUPU:  UA FETAUI AKARA MA LE AGELU 

 

SINI: Ia malamalama le vasega ia galue ma le loto maulalo e 

manuia ai. 

 

TUSI FAITAU:  Kenese 16:7 - 14  (Mo le Faiaoga) 

  Kenese 16: 9          (Mo le Vasega) 

 

Ona faapea atu lea o le agelu a le Alii ia te ia.  Ia e foi atu i lou matai ma e 

faamaulalo atu ia te ia. 

 

FESOASOANI MO FAIAOGA: 

 

O Akara o le teine lea sa auauna ia Aperaamo ma Sara.  O Aperaamo ma Sara, ua 

leva na nonofo ae lei maua se la tama. 

 

Peitai, e le i solo lelei ai pea le mafutaga.  Sa oo ina agaleaga Sara ia Akara, ona sola 

ai lea o Akara. 

 

Ua sola ua malōlō o ia i le vao.  Ona maua atu lea o ia e le agelu.  Ua la talanoa ona 

fai lea i ai o le agelu, e lelei ona toe foi i lona matai (Sara) ma faamaulalo i ai.  Ua 

faailoa foi i ai e le agelu ua to o ia. O le a ia fanau mai se tama tane e faaigoa ia te ia 

o Isamaeli.  O le a toatele foi lana fanau. 

 

Tamaiti, o mea ia na faailoa i ai e le agelu, na taunuu uma lava. 

 

GALUEGA FAATINO:    VALIVALIGA ATA 

 

Saunia ata ma vali.  (Ata o le feiloaiga a le agelu ma Akara i le vao) 

 

PESE: 1. Galue ma onosai 

   E leai se isi ala 

   E fiafia ai Iesu 

   I lou galue ma onosai 

 

  2. Faamoemoe i le Alii 

   E maua ai le mea sili 

   Faamaoni ma tauivi 

   E fiafia mai ai le Alii     (Fati:  Faitau le Tusi Paia…) 

A’OA’OGA: 

 

1. Faalogo ma usitai 

2. E silafia ou mafatiaga e le Alii. 

 

UA FETAUI AKARA MA LE AGELU

 



101 
 

UA FETAUI AKARA MA LE AGELU

ASO SA:   23 AOKUSO 2026 

 

MATAUPU:  UA TAOFI E IESU LE VAI MA LE AFĀ 

 

SINI: Ia malamalama le vasega, e leai se mea faigata i le Atua. 

  

TUSI FAITAU:  Mataio 8: 23 – 26  (Mo le Faiaoga) 

    Mataio 8:  26         (Mo le Vasega) 

 

Ona fetalai atu lea o ia ia te i latou.  “Se a le mea ua outou faatuatua itiiti ?”  

Ona tulai ai lea o ia ma vavao i le matagi ma le vai ona tele ai lea o le malū. 

 

FESOASOANI MO FAIAOGA: 

 

O lo o faagasolo pea le malaga a Iesu ma ona soo. Ua oo atu i lea aai ma lea aai.  Sa 

a’oa’o atu i tagata ma faamalolo i tagata mama’i.  Sa o ane tagata ma mulimuli ia i 

latou, ona ua latou vaaia galuega lelei uma na faia e Iesu. 

 

Ua oo atu i latou i le aai i Kalilaia.  Ua latou fia o i le isi itu vai.  Ua latou o i le vai.  

Ua oo mai le afa ma ua osofia e galu lo latou vaa.  A o le taimi lea o lo o moe Iesu.  

Ua le mautonu ma ua fefefe le au soo o Iesu.  Ona latou fafagu ai lea o Ia.  Ua ala 

mai Iesu ua faapea mai – “Se a le mea ua outou matata’u ai, outou e faatuatua itiiti?”  

Ona tulai lea o Ia ua vavao i le matagi ma le vai ona tele ai lea o le malū. 

 

Ua ofo ai lea o tagata, ua latou faapea ane po o ai lenei tagata, ua usitai i ai le matagi 

ma le vai.  Tamaiti, e leai se mea e faigata i le Alii. 

 

GALUEGA FAATINO:  

 

1. Fa’aaoga ata ua saunia atu i le taimi e faamatala ai le mataupu.  (E mafai ona 

fai ni kopi e ata) 

 

PESE:  A i ai Iesu i lou vaa 

   E te ata i le afă 

   Ata i le afă x 2 

   A i ai Iesu i lou vaa 

   E te ata i le afă 

   Se ia oo i lou aiga. 

   With Jesus in your vessel 

   You’ll smile at the storm 

   Smile at the storm x 2 

 

A’OA’OGA: 

 

1. E leai se mea e faigata i le Atua 

2. Faamoemoe i le Atua e te manuia ai. 

UA TAOFI E IESU LE VAI MA LE AFĀ 

ASO SA:   30 AOKUSO 2026 

 

MATAUPU:  UA GŪGŪ SAKARIA 

 

SINI: Ia malamalama le vasega, e faamaoni folafolaga a le Atua. 

 

TUSI FAITAU: Luka 1:  20    (Mo le Faiaoga) 

 Luka 1: 20     (Mo le Vasega) 

 

Faauta foi, a gūgū oe, e te lē magagana seia oo i le aso e fai ai nei mea. 

 

FESOASOANI MO FAIAOGA: 

 

O Sakaria ma Elisapeta o se ulugalii, na auauna ma galulue mo le Alii. O Sakaria o 

se ositaulaga (faifeau) e faatino galuega e tatau i totonu o le malumalu. 

 

Ua leva ona nonofo i la’ua, ua matutua foi, peitai e le i maua lava se la tama.  Sa 

tatalo pea i la’ua i le Atua, o lo o silafia foi e le Atua. 

 

Ona oo lea i le isi aso, ua faailoa mai e le agelu o Kaperielu ia Sakaria, o le a fanaua 

e Elisapeta se la pepe tama.  E faaigoa foi ia te ia o Ioane. e le i talitonu Sakaria ona 

ua matutua tele i laua. 

 

Ua lē talionu Sakaria i le agelu, ona gūgū ai lea o ia.  Ua lē talitonu o ia e mafaia 

mea uma e le Atua.  Ua le mafai ona tautala.  Faato’ā tautala lava Sakaria ina ua 

fanau Elisapeta. 

 

GALUEGA FAATINO:  VALIVALIGA ATA 

 

Fai ni kopi o le ata o le agelu ma Sakaria (tufa ata ma peni vali) 

 

Faatino le vaaiga o le agelu (Kaperielu) ma Sakaria (foliga le talitonu o Sakaria) 

 

A’OA’OGA FOU: 

 

1. Faalogo ma talitonu i le Atua. 

2. E faamaoni le Atua.  

UA GŪGŪ SAKARIA 

                           UA GŪGŪ SAKARIA                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                    

ASO SA:   6 SETEMA 2026 

 

MATAUPU:  UA LE USITAI IONA I LE ATUA 

 

SINI: Ia malamalama le vasega, e manuia le tagata usitai ma 

faamaoni. 

 

TUSI FAITAU: Iona 1:  ! – 4   (Mo le Faiaoga) 

 Iona 1: 3          Mo le Vasega) 

 

A ua tulai Iona e sola i Tasesa ai luma o le Alii…. 

 

FESOASOANI MO FAIAOGA: 

 

O Iona o le perofeta (auauna a le Atua) Na faatonuina e le Atua e alu i le nuu o 

Nineva.  E alu e ta’u atu i tagata o le nuu le leaga o latou amio ma mea o lo o latou 

faia. 

 

Peitai, e le i manao Iona e alu.  Ua alu o ia i Tasesa.  Sa malaga o ia i le vaa. A o alu 

le malaga, ua agi mai le matagi malosi ma ua tau au ai ina goto le vaa. 

 

Ua fefefe le au vaa ua lē mautonu.  A o le taimi lea, o lo o moe Iona i le isi itu o le 

vaa.  Ua ave ese nisi oloa mai le vaa, ina ia tau faamāmā le uta a le vaa.  Ua ala mai 

Iona ua latou talanoa ma nisi o le au vaa.   

 

Ua tonu o le a faia le vili po o ai tonu ua mafua ai le afa.  Ua faasaga le vili ia Iona. 

Ona latou malilie lea e lafo o ia i le sami, ona faapea lea ona fai. 

 

Tamaiti na lafoina Iona i le sami ona malū ai lea o le sami ma alu ese ai le afā. 

 

 

 

 

GALUEGA FAATINO:    TAULOTO 

 

1. Sola Iona i Tasesa 

E le manao e alu i Nineva 

Moe gase i luga o le vaa 

Agi mai le afa 

Ua fefefe ai uma tagata 

2. Fai le vili maua le tali 

E lafo Iona i le sami 

Na folo e le i’a 

Tolu po, tolu ao 

Toe sau i fafo i le taeao 

 

MATAMATAGA ATA: 

 

Fai ni kopi o ata e fa’aali i tamaiti (E mafai ona e saunia nisi ata talafeagai) 

 

 

A’OA’OGA: 

 

1. Usitai ma faamaoni 

2. Ia faalogo i ou matua. 

UA LE USITAI IONA I LE ATUA

ASO SA:   13 SETEMA 2026 

 

MATAUPU: UA FAAPUPULA E IESU MATA O LE TAUASO 

 

SINI: Ia malamalama le vasega, ua na o Iesu e malolo ai so o se 

ma’i. 

 

TUSI FAITAU: Ioane 9: 13 – 14  (Mo le Faiaoga) 

 Ioane 9: 14           (Mo le Faiaoga) 

 

O le sapati foi na fai ai e Iesu le palapala ma fapupulaina ona mata. 

 

FESOASOANI MO FAIAOGA: 

 

Ua femaliua’i solo Iesu i lea aai ma lea aai. Ua feiloai atu o Ia i tagata eseese, aemaise 

foi i tagata mama’i. Sa ia feiloai ai foi i se tama tauaso, na fanau mai o ia e tauaso (e 

le mafai ona vaai) 

 

Ua ia faamalolo ia te ia.  Ua ia feanu i le palapala, ua faia le feanuga ma le palapala, 

ona nini ai lea o mata o le tauaso.  Ua ia fai foi i ai e alu e fufulu ona mata i le vai i 

Seloa.  Ua alu ona sau ai lea ua vaai.  Ua ofo tagata sa iloa le tama ua pupula.  Aua 

ua leva ona latou iloa e tauaso o ia. 

 

Ua matuā fiafia le tama ma ona mātua i lenei mea lelei ua tupu. 

 

GALUEGA FAATINO:  Matamataga Ata 

 

Fai ni kopi o ata ua saunia atu. Ia saunia foi e lau susuga nisi ata talafeagai e saga 

faamalamalama ina ai le mataupu. 

 

Faatino le Tala: 

 

Faatino le vaega o le tala lea, na faapupula ai e Iesu le tauaso. 

Faatino e lau susuga ma se isi faiaoga. 

 

A’OA’OGA: 

 

1. E tumau le mana faamalolo o le Alii 

2. O le faamalologa e atili talitonu ai le tagata 

UA FAAPUPULA E IESU MATA O LE TAUASO 

ASO SA:   20 SETEMA 2026 

 

MATAUPU:  MULUMULU E IESU VAE O ONA SOO 

 

SINI: Ia malamalama le vasega, o Iesu e auauna ma fesoasoani i 

tagata uma, 

 

TUSI FAITAU:  Ioane 13: 5 – 10  (Mo le Faiaoga) 

    Ioane 13: 5          (Mo le Vasega) 

 

Ona liligi lea e ia o le vai i le ipu e mulumulu ai, ua mulumulu i`vae o ona soo. 

ma solo ai i le solo ua ia fusi ai. 

 

FESOASOANI MO FAIAOGA: 

 

Sa mafuta pea Iesu ma ona soo.  Ua oo mai le taimi o le a alu ese ai o Ia.  Ua fai ai 

lea o le tausamiga (aiga) Ua tulai o Ia ua liligi i le vai i le ipu ua ia mulumulu i vae 

o ona soo ma solo ai i le solo ma fusi ai. 

 

Ua iloa e Simona Peteru, ae e le i manao ai Peteru e mulumulu na o ona vae, a’o o 

ona lima ma lona ulu.  Peitai, na fetalai atu i ai Iesu, “O lē ua taele na o ona vae e 

mamā uma ai.” 

 

Tamaiti, o Iesu na sau e auauna mo tagata uma 

 

GALUEGA FAATINO: 

 

1, Fai ni kopi o ata ua saunia atu.  Fa’aaoga ata i le taimi e faamatala ai le 

mataupu. 

 

PESE:  O lima o Iesu 

   O lima agalelei 

 

A’OA’OGA: 

 

1. Fiafia e auauna i isi tagata 

2. Faamaoni e faatino so o se galuega e manaomia ai oe. 

MULUMULU E IESU VAE O ONA SOO

ASO SA:   27 SETEMA 2026 

 

MATAUPU:  E ALOFA IESU I TAMAITI. 

 

SINI: Ia malamalama le vasega, o Iesu e fiafia ma alofa i tamaiti. 

 

TUSI FAITAU:  Mareko 10:  13 – 16  (Mo le Faiaoga) 

    Mareko 10:  14    (Mo le Vasega) 

 

A ua silafia e Iesu, ona tiga ai lea o lona finagalo, ua na fetalai atu foi ia te i 

latou,  “Ina tu’u mai ia o tamaiti e o mai ia te a’u; ‘aua le vavao ia te i latou; 

auā e faapei o i latou nei o e o i le malo o le Atua.” 

 

FESOASOANI MO FAIAOGA: 

 

Ina ua maliu atu Iesu ma ona soo i le laueleele o Iutaia i tala atu o Ioritana, na 

mulimuli atu ai fo’i ma le motu o tagata, ma faapotopoto ai ma i latou i lea mea.  Ua 

toe a’oa’o atu Iesu iā te i latou e pei ona masani ai. 

 

Ona latou aumaia lea o tamaiti iā te Ia ina ia pa’i ane ai o Ia, ma faamanuia ia te i 

latou.  Peita’i, ua o ane le au soo o Iesu ma vavao i ē na latou aumaia.  Ua silafia e 

Iesu le mea na faia e ona soo, ona tigā ai lea o lona finagalo ma fetalai atu iā te i 

latou,  “Inā tuu mai ia o tamaiti e o mai iā te a’u, ‘aua le vavao iā te i latou; auā faapei 

o i latou nei e o i le malō o le Atua. 

 

Tamaiti, o le a’oa’oga tāua o le tatou mataupu, e alofa faamaoni Iesu iā i tatou.  E 

pei ona fa’aalia mai e Iesu; ua ia siitia tamaiti i ona lima, ua faae’e ona aao i o latou 

luga, ma ua ia faamanuia iā te i latou. 

 

UIGA O UPU: 

 

i) Vavao - taofi 

 

GALUEGA FAATINO:  TALA FAATINO. 

 

Ia faatino le vaaiga ua saunia i le mataupu e le vasega, i le taimi na vavao ai tamaiti 

e le au soo, ma siitia ai e Iesu tamaiti. 

 

PESE: E alofa Iesu i tamaiti 

 Jesus loves the little children 

A’OA’OGA: 

 

1. Na faamanuia Iesu i tamaiti. 

2. O Iesu, e fiafia ma alofa i tamaiti. 

 

  E ALOFA IESU I TAMAITI 

ASO SA:   25 OKETOPA 2026 

 

MATAUPU: UA FAAMALOLO E PETERU MA IOANE LE 

PIPILI. 

 

SINI: Ia malamalama le vasega, o le suafa o Iesu Keriso na 

mafai ai ona savali le pipili. 

 

TUSI FAITAU:  Galuega 3:  1 – 10  (Mo le Faiaoga) 

    Galuega 3:  6           (Mo le Vasega) 

 

A ua fai atu Peteru, “E leai sa’u ario po o sa’u auro; a o le mea ua ia te a’u, ou 

te avatu lea ia te oe; o le suafa o Iesu Keriso o le Nasareta, ou te fai atu ai, inā 

savali ia.” 

 

FESOASOANI MO FAIAOGA: 

 

O Peteru ma Ioane, o nisi ia o soo o Iesu na Ia filifilia e fesoasoani i lana galuega, o 

le tala’iina lea o le finagalo o le Atua. 

 

Ina ua oo i le tasi aso, ona o ane lea o i la’ua i le malumalu e tatalo, ae faafeiloa’i 

ane e le tagata pipili, o lo o nofonofo i le faitoto’a o le malumalu e igoa i le 

Matagofie. Ua aisi atu le pipili iā te i la’ua mo se meaalofa mo ia, a ua tali atu Peteru 

iā te ia,  “E leai sa’u ario po o sa’u auro, a o le mea ua iā te a’u, ou te avatu lea iā te 

oe; o le suafa o Iesu Keriso o le Nasareta, ou te fai atu ai, inā savali ia.”  Ua tago atu 

Peteru ma faatū i luga le pipili, ona malolosi ai lea o ona vae.  Ua oso fiafia o ia i 

luga ma savali. 

 

Tamaiti, e le o se mana o Peteru ma Ioane na savali ai le pipili, a o le suafa o Iesu 

Keriso.  O se a’oa’oga fo’i lea mo i tatou le fanau.  O a mea tatou te manana’o ai, ia 

tatou tatalo i le Atua e ala i le suafa o Iesu Keriso, ona foaiina mai lea mo i tatou i 

lona alofa tunoa.  Ia tatou maua fo’i le loto foa’i mo e o lo o fia maua lo tatou 

fesoasoani. 

 

UIGA O UPU: 

 

i)  Faatoga  -  tauanau, aisi 

 

GALUEGA FAATINO: TALA FAATINO. 

 

Ia faatino e faiaoga ma le vasega le tala, i le faamāloloina o le pipili. 

PESE:  E leai sa’u siliva po o se auro 

   Na o le pau lea o le mea ou te avatu 

   I le suafa o Iesu Keriso le Nasareta 

   Tula’i ia ma savali 

 

   Savali ma oso ma vivii i le Atua 

   Savali ma oso ma vivii i le Alii 

   I le suafa o Iesu Keriso le Nasareta 

   Tula’i ia ma savali 

 

A’OA’OGA 

 

1. E faia e Iesu mea lelei mo i tatou. 

2. Ia tatou maua le loto foa’i. 

3. Ia tatou alolofa i ē mama’i. 

UA FAAMĀLOLO E PETERU MA IOANE LE 

PIPILI

MANATU TA’IALA O NOVEMA & TESEMA:   

      E LAVEA’I E IESU ONA TAGATA 

 

Ua filifilia lenei manatu ta’iala e ta’imua ai mataupu o masina o Novema ma Tesema, 

e faailoa ai le mana lavea’i o le Atua, atoa ai ma lona Alo o Iesu Keriso, e pei ona 

molimauina i tala o le Tusi Paia ua saunia ma tapenaina. 

 

ASO SA:   1 Novema 2026 

 

MATAUPU: O IESU MA LE TAGATA TUTULI MA GŪGŪ. 

 

SINI: Ia malamalama le vasega, i le faamāloloina e Iesu o le 

tagata tutuli ma gūgū. 

 

TUSI FAITAU:  Mareko 7:  31 – 36  (Mo le Faiaoga) 

    Mareko 7:  35          (Mo le Vasega) 

 

Ua silasila a’e o ia i le lagi, ua oi, ona ia fetalai atu lea iā te ia,  “Efata,”  o lona 

uiga, “ia avanoa.”  Ona pūpū loa lea o ona taliga, ua matala fo’i le noanoaga o 

lona laulaufaiva, ona tautala lelei mai ai lea. 

 

FESOASOANI MO FAIAOGA: 

 

O ai se tamaitiiti na te iloa se tagata e lē lagonaina se mea pe faipe?  A o ai na te iloa 

se tagata e le mafai ona tautala pe lē matala ana upu e fai, po o se gūgū fo’i?  Ia o le 

taeao lenei, o le a faamatala ai le tala i le faamāloloina e Iesu o le tagata e maua i 

ma’i nei e lua, o le tutuli ma gūgū. 

 

Ua oo atu Iesu ma ona soo i le vai o Kalilaia, ma ua ui atu i le tasi nuu, ona latou 

aumai ai lea iā Iesu o le tagata tutuli ma leo ‘o’olo, po o le lē matala fo’i o ana upu 

pe a tautala.  Ua latou ‘aioi atu iā Iesu, ina ia faae’e ona aao i luga iā te ia.  Ua tuu 

atu ona tamatama’ilima i totonu o ona taliga, ua feanu fo’i ma pa’i atu i lona 

laulaufaiva.  Ua pupula a’e fo’i o Ia i le lagi, ua oi, ona Ia fetalai atu lea iā te ia,  

“Efata,”  o lona uiga, “ia avanoa.”  Ona pūpū loa lea o ona taliga, ua matala fo’i lona 

laulaufaiva, ona tautala lelei mai ai lea o ia. 

 

Tamaiti, e ese le ofoofogia o mea na faia e Iesu mo lenei tagata ma’i, auā ua mafai 

ona ia lagonaina tala a Iesu, ua mafai fo’i ona ia tautala mai e pei o tatou.  E leai lava 

se mea e lē mafaia ona fai e Iesu mo i tatou. 

UIGA O UPU: 

 

i) Tutuli - logonoa, faipē, lē lagonaina se mea. 

ii) Gūgū  - lē matala upu pe a tautala. 

iii) Pupu  - matala le faalogo. 

 

GALUEGA FAATINO: VALIVALIGĀ ATA. 

 

Ia fai ni kopi o le ata ua saunia e tufa i le vasega e galulue ai. 

 

PESE: O lima o Iesu o lima agalelei 

 

A’OA’OGA: 

 

1. Ia tatou talitonu iā Iesu 

2. O Iesu le foma’i sili. 

3. E leai se mea e faigatā iā Iesu. 

 

 

 

 

 

 

 

 

\\ 

O IESU MA LE TAGATA TUTULI MA GUGU 

O IESU MA LE TAGATA TUTULI MA GUGU 

ASO SA:   8 NOVEMA 2026 

 

MATAUPU:  O IESU MA LE LEPELA 

 

SINI: Ia malamalama le vasega, na faamalolo e Iesu le tagata 

lepela. 

 

TUSI FAITAU: Luka 5:  12 – 15  (Mo le Faiaoga) 

 Luka 5:  13          (Mo le Vasega) 

 

Ona aapa atu lea e Ia lona aao, ua pa’i atu iā te ia, ua faapea atu,  “Ou te loto i 

ai, ia mamā oe.”  Ona te’a ese loa lea o le ma’i lepela iā te ia. 

 

FESOASOANI MO FAIAOGA: 

 

A o feoa’i pea Iesu ma ona soo i aai ma nuu i lana galuega tala’i, sa fetaia’i ai i latou 

ma le tagata ua liloia uma lona tino i le ma’i lepela.  Ua na iloa mai Iesu, ona ia sau 

lea ma faapa’ū faō mai i ona luma ma ‘aioi mai iā te ia,  “Le Alii e, a e finagalo i ai, 

e mafai lava iā te oe ona faamamā iā te a’u” 

 

O le ‘aioi a le tagata ua na iloa ma le mautinoa, po ua ia talitonu foi, e mafai lava e 

Iesu ona faamalolo iā, te ia.  Sa le faatali Iesu, ae na ona aapa atu lava o lona aao ma 

pa’i atu iā te ia ma faapea atu ana upu,  “Ou te loto i ai, ia mamā oe.  Ona te’a ese ai 

lea o le ma’i lepela mai iā te ia, ma ua mamā atoa ai lona tino. 

 

Tamaiti, ua silafia e Iesu le tagata ua fia malolo moni, o le ala lea na ia faamaloloina 

ai lona ma’i.  E mafaia e Iesu ona faia o soo se mea tatou te manana’o ai, pe a tatou 

usita’i iā te ia ma faia lona finagalo. 

 

Uiga o Upu: 

 

i) Liloia    - leaga uma le tino i le ma’i 

ii) Lepela  - papala ma fulafula le tino, ma’i pipisi 

 

GALUEGA FAATINO:     VALIVALIGĀ ATA. 

 

Ia fai ni kopi o le ata ua saunia ma tufa i le vasega e galulue ai. 

 

PESE: O lima o Iesu o lima agalelei. 

A’OA’OGA: 

 

1. Ia tatou talitonu i le Atua. 

2. Ua na o Iesu e malolo ai o tatou ma’i. 

3.  O Iesu e lavea’i mai iā i tatou. 

 

O IESU MA LE LEPELA 

O IESU MA LE LEPELA 

ASO SA:   15 NOVEMA 2026 

 

MATAUPU:  O IOSEFA 

 

SINI: Ia malamalama le vasega, na alofagia Iosefa e lona tamā. 

 

TUSI FAITAU: Kenese 37:  2 – 4     (Mo le Faiaoga) 

  Kenese 37:  3           (Mo le Vasega) 

 

Sa sili le alofa o Isaraelu ia Iosefa I ona atalii uma, auā na fanau o ia ina o toeaina 

o ia, ua ia fai se ofu talaloa mona. 

 

FESOASOANI MO FAIAOGA: 

 

O Iosefa, o se tasi o fanau a Iakopo po o Isaraelu.  O lona tinā o Rasela.  

Sa sili ona alofa o Iakopo i lona atalii o Iosefa, i ona atalii uma e to’a sefulu ma le 

lua, auā na fanau o ia ina o toeaina o ia.  E le gata i lea, o ia o se tama amio lelei ma 

alofa moni i lona tamā. 

 

O le alofa tele o Iakopo i lona atalii o Iosefa, na ia faia ai se ofu talaloa felanulanua’i 

mo ia. 

 

GALUEGA FAATINO: VALIVALIGĀ ATA 

 

Ia fai ni kopi o le ata ua saunia mo le vasega e galulue ai. 

 

PESE:        Le alofa o le Atua e ofoofogia. 

 

A’OA’OGA:  

 

1.   O Iosefa, o se tama amio lelei. 

2.       Ia tatou usiusita’i ma alolofa I o tatou matua. 

3.       E alofa Iakopo i lona atalii o Iosefa. 

O IOSEFA 

\

O IOSEFA 

ASO SA:   22 NOVEMA 2026 

 

MATAUPU:  O SAULO 

 

SINI: Ia malamalama le vasega, o Saulo le tupu muamua o 

Isaraelu. 

 

TUSI FAITAU: 1 Samuelu 10:  1 (Mo le Faiaoga) 

 1 Samuelu 10:  1    (Mo le Vasega) 

 

Ona tago lea o Samuelu i le fagu uu, ua liligi ifo ai i lona ulu, ma sogi ia te ia; 

ua fai mai, “E le ua faauu ea oe e le Alii e fai ma alii i tofi?” 

 

FESOASOANI MO FAIAOGA: 

 

Na filifilia e le Atua Saulo e fai ma tupu o Isaraelu, ona o le manana’o o le nuu 

ina ia saili se tupu mo latou.  O lea na fetalai ai lea o le Atua iā Samuelu le 

ositaulaga, ina ia faia le mea ua manana’o i ai le nuu. 

 

Ua oo atu Saulo I luma o Samuelu, ona tago lea o Samuelu i le fagu uu, ua liligi 

ifo ai i lona ulu, ma sogi iā te ia; ua fai mai, “E lē ua faau’u ea oe e le Alii e fai 

ma alii i tofi?” 

 

GALUEGA FAATINO:  VALIVALIGĀ ATA 

 

Ia fai ni kopi o le ata e tufa i le vasega e galulue ai. 

 

PESE:          O LE ATUA E TELE 

 MY GOD IS SO BIG 

 

A’OA’OGA: 

 

1.      O Saulo, o le tupu muamua o Isaraelu. 

2.       E faamanuia le Atua iā i tatou. 

ASO SA:   29 NOVEMA 2026 

 

MATAUPU:  O IOPU 

 

SINI: Ia malamalama le vasega, o Iopu le tagata amiotonu.  

 

TUSI FAITAU:  Iopu 1: 1 – 2   (Mo le Faiaoga) 

     Iopu 1: 1         (Mo le Vasega) 

 

Sa i le nuu o Usa le tasi tagata, o lona igoa o Iopu; na sao le amio a lea tagata 

ma le amiotonu, sa mata’u foi o ia i le Atua, ma ‘alo’alo ese i mea leaga. 

 

FESOASOANI MO FAIAOGA: 

 

Sa i le nuu o Usa le tasi tagata e igoa ia Iopu.  Na sao lana amio ma le amiotonu, sa 

mata’u foi o ia i le Atua ma ‘alo’alo ese i mea leaga.  Sa fanaua e ia o atalii e to’afitu 

ma afafine e to’atolu.  Sa tele fo’i ana lafu manu. 

 

Sa faafuase’i ona maua Iopu i le ma’i o le papala.  E amata mai i lona tumua’i se’ia 

oo i ona alofivae. 

 

O le i’uga, na toe maua le malosi o Iopu, ua te’a le ma’i papala sa iā te ia, ma ua toe 

maua lona tamaoaiga ua sili atu nai lo mea sa i ai muamua.  E le gata i lea, ae ua toe 

maua fo’i isi ana fanau. 

 

Tamaiti, ia pei i tatou o Iopu na onosa’i i ona tigā, ae ‘aua ne’i maua loa tatou i ma’i 

o le tino, ona vave lea ona tatou liliu ese mai i le Atua, auā o iina e maua ai lo tatou 

fesoasoani. 

 

GALUEGA FAATINO: VALIVALIGĀ ATA 

 

Ia fai ni kopi o le ata e tufa I le vasega e galulue ai. 

 

PESE: O i tatou o le ‘au aiga o le Atua 

 We are one big happy family 

 

A’OA’OGA: 

 

1. Ia tatou o ese mai le amio leaga. 

2. Talitonu ma faamoemoe i le Atua. 

ASO SA:   6 TESEMA 2026 

 

MATAUPU:  O LE A FANAU MAI LE MESIA 

 

SINIl Ia malamalama le vasega i le fa’aaliga a le agelu iā Maria 

 

TUSI FAITAU:  Luka 1: 26 – 31 & 38  (Mo le Faiaoga) 

     Luka 1: 31                   (Mo le Vasega) 

 

Faauta foi, o le a to oe, ma e fanauina se tama tane, e te faaigoa ia te ia o Iesu. 

 

FESOASOANI MO FAIAOGA: 

 

Na auina atu e le Atua le agelu o Kaperielu i le aai o Nasareta i Kalilaia, i le taupou 

o le aiga o Tavita ua igoa iā Maria. 

 

Sa faate’ia Maria i le oo atu o le agelu ma faapea atu iā te ia, “Maria e, ‘aua e te fefe, 

auā ua alofaina mai oe e le Atua.  Faauta, o le a to oe, ma e fanauina se tama tane, e 

te faaigoa iā te ia o Iesu. 

 

Sa talia ma le loto maulalo e Maria le tala a le agelu i lona faapea atu, “Ia faia iā te 

a’u e tusa o lau fetalaiga.” 

 

GALUEGA FAATINO:  VALIVALIGĀ ATA. 

 

Ia fai ni kopi o le ata ua saunia e tufa i le vasega e galulue ai. 

 

PESE:  The Virgin Mary, had a baby boy x 3 

    And they say, that His name was Jesus 

    He comes from, he comes from the glorious Kingdom 

    He comes from the glorious Kingdom 

    Oh!  Yes, believer 

    Oh!  Yes, Redeemer 

    He comes from the glorious Kingdom 

 

A’OA’OGA: 

 

1. Faafetai i le Atua mo le pepe o Iesu. 

2. Na usita’i Maria i le Atua 

ASO SA:   13 TESEMA 2026 

 

MATAUPU:  O LE AU MAKOI MA LE FETU NA VAAIA  

 

SINI: Ia malamalama le vasega, na ta’ita’i e le fetū le ‘au makoi 

i le pepe fou. 

 

TUSI FAITAU:  Mataio 2: 1 – 12 (Mo le Faiaoga) 

  Mataio 2: 10       (Mo le Vasega) 

 

Ua latou iloa le fetū, ona matuā tele ai lea o lo latou fiafia. 

 

FESOASOANI MO FAIAOGA: 

 

Ina ua iloa e le au makoi le fetu pupula o lo o susulu malosi mai i le itu i sasa’e, ona 

alu loa lea o le latou faigamalaga e saili i le pepe fou. 

 

Ina ua latou oo atu i Ierusalema, na muamua ona feiloa’i ma le tupu o Herota.  Sa 

latou faailoa i ai le autū o le latou faigamalaga.  Sa fai atu fo’i Herota iā i latou,  “A 

outou iloa o Ia, ia faailoa mai iā te a’u.  Sa aga’i atu loa le au makoi e saili po o fea 

tonu o fanau ai le pepe fou. 

 

Na ta’ita’i lava i latou e le fetū i le nofoaga tonu o lo o fanau ai le pepe, ma ua lagona 

foi lo latou fiafia, auā ua avea le fetū ma o latou taiala.  Ua oo atu le au makoi i le 

fale o manu, ma ua ulufale atu i ai. ma latou maua ai le pepe o lo o taoto mai. o lo o 

‘aui i le ie, ona latou faapa’u’ū ai lea i lalo ma ifo atu iā te Ia. Ua ta’itasi ma avatu a 

latou meaalofa na saunia, o le auro, pulu lipano ma le pulu muro. 

 

GALUEGA FAATINO:  VALIVALIGĀ ATA 

 

Ia fai ni lopi o le ata ua saunia e tufa i le vasega e galulue ai. 

 

PESE:  Le fale o manu 

    Na fanau ai Iesu 

    O Ia o le Faaola 

    O lo tatou Matai 

    Fetu fepulafi 

    Na suluia ai 

    A o moe o Ia 

    I luga o vaovao 

A’OA’OGA: 

 

1. Faafetai i le Atua mo le pepe fou. 

2. O Iesu, o le Faaola mo le lalolagi atoa. 

 

O LE AU  MAKOI MA LE FETU 

